
正是你提防到位

跑寶貝跑路首本

B6 文匯馬經

元旦除咗外籍人
士重視之外，現今
華人一樣咁重視，
事關香港呢個埠

仔，早已屬華洋集處之地，現今好多華人對
元旦呢一日都非常期待，尤其馬圈，試問有
邊位練馬師唔想喺呢日贏馬，旺一旺馬房，
自己係咁諗之餘，相信大部份馬主亦一樣咁
諗。所以每逢元旦，唔少倉口都諗住部署連
珠炮發爭取好成績，亦因為咁嘅原因，對於
外籍騎練動態更要特別留意。紀仁安呢位法
籍騎師，踏正一月一日即上任公司騎師，冇
話喺祖家慶祝埋元旦先至上任，呢位打仔格
騎師拿拿臨準時上任，當然希望再有機會喺
香港發展一番，而人未到就先搵經理人四出
搜羅坐騎，幸好葉楚航馬房大開中門，俾咗
四隻實力馬佢上陣，分別係出戰華商會盃嘅
「跑寶貝跑」、第五場「草原威龍」、第六
場「欖球大使」及第七場「保羅威威」，由
於紀仁安嚟得急關係，所以呢四隻馬嘅特性
及近況水準，都係近兩日同葉楚航溝通先至
可以理解，不過，喺呢四隻葉廄坐騎裡面，
最值得大家留意都係嗰隻愈跑愈長嘅「欖球
大使」。
「欖球大使」最初有表現嘅路程係谷草千
二米，由巫斯義爆六十七倍冷Q位；最近一

仗增程千四米又見上名；今次扳到上千六
米，路程適唔適合，大家得個估字，不過睇
同日有場四班千四米，亦即是「草原威龍」
所跑嗰場，倉主冇安排俾「欖球大使」角
逐，並專登揀場千六米玩吓，用法國騎師紀
仁安跑，大家都知道歐洲騎師最拿手跑長
途，留放功夫一流，估計今次葉楚航咁器重
紀仁安，四隻馬之中，主力出擊對象未必一
定係華商會盃呢場三級賽，反而「欖球大
使」會係紀仁安今次批葉廄馬出擊主力。
紀仁安呢位法國年青好手，十分注重自己

身手及狀態，到港一日後，第二日就約埋馬
會派俾佢嗰個經理人一齊到健身房操，所以
大家唔使擔心佢嘅狀態會唔對辦。據悉，同
紀仁安合作過嘅南非練馬師苗禮德，騎者會
專程入苗廄探班，希望呢位練馬師繼續支持
佢，睇嚟呢個倉口正在用人之際，相信兩者
好有機會重新展開合作關係。

田泰安探鄉村輝煌
講開喼體能，田泰安亦好注重本身狀態，

平常有操開馬之外，得閒仲會喺馬場內跑吓
圈，所以經常見佢着晒運動衫褲，近呢兩日
又見佢跑馬場，跑完一輪，有時仲直接剷入
倉睇馬添，前日佢跑完步後剷入蔡約翰個倉
度睇佢有份騎嘅「鄉村輝煌」及「勝利
威」，其實仲有其他坐騎，但佢只係想睇呢
兩隻，於是副練羅富全安排咗呢兩隻馬俾佢
睇，「鄉村輝煌」上場初跑三班亦贏得輕
鬆，今次如冇意外可執多Ｗ。

勝利威轉後追變身
不過，田泰安咁緊張隻「勝利威」就有啲

出奇，事關呢匹馬季內到目前為止已跑過三
仗，上場首次增程跑谷草一哩，結果輸七個
馬位，好多人都以為呢隻馬有排都未得，其
實上次呢隻馬跑谷草一哩，田泰安用跟前戰
略發揮，結果冇拉士，今次轉戰田草千六
米，原庄配搭再來，肯定火燒都唔熱，不過
今次只要將隻「勝利威」用番留前鬥後戰
術，應該可一顯威力，千祈咪咁早睇死佢。

第五班、一八○○米。
「開心凱旋」兩戰同程非

勝則位，演出非常可靠，細粒馬向來
賽前不必多操，留力待陣上搏殺更
好，今回若交出正常水準，具坐位望
贏條件。「南莊多寶」五戰五班同程
累積兩冠兩亞軍，恃班利路合，可名
題三甲。「歡欣滿載」八歲馬今季狀
態長勇，季內亦曾在同程得亞軍，後
上可施突擊。「無雙小子」十歲馬已
屆競賽生涯尾聲，今次養精蓄銳一
擊，威脅性也難以輕視。

第二班、一○○○米。
「喜益善」正宗五化郎

馬，季內四戰田、谷草一千米不勝有
位，除了演出準，今季狀態長期呈勇
也屬可取之處，今次面對一組銳氣大
多不及牠的對手，即使來到二班分
區，預計仍會極具競爭性。「信眼
光」近況弗到漏油，草泥皆宜之輩，
場地性能十分廣泛，恃輕磅也具挑戰
能耐。「加州金獎」及「跑寶貝跑」
級數高且路程耍家，亦要提防。

第五班、一四○○米。
「有情風」上次久休復

出角逐嫌短的谷草一千米，直路也追
勁十足，走勢充份說明了現時評分着
數到暈，熱身開氣後現重返勝途，有
權到位。「太陽辰」粗身馬季內熱身
充足，近期試跑開始見番上季贏馬時
的氣勢，再難掉以輕心。「金瀛」季
內四戰一贏兩位，狀態長勇兼演出準
繩低班馬，三甲可爭。「環保之星」
跑此程經常有接近演出，乘勇態保
持，可爭入圍。

第四班、一二○○米。
「點解」出道六戰累積一

冠三季兩殿軍，演出相當可靠，今回
對手再冇上次「包裝奔馳」之流，晉
身主角行列。「彩耀全球」上賽初出
即勝同程，表現也討好，復課積極操
練狀態更進，仍有挑戰性。「搶鏡」
季內兩戰非擅長路程純屬求熱身，現
重返一戰即入Q的同程，已到反擊
時。「知心星」質高馬經一場實戰洗
禮熱身後進步相當明顯，再來已有留
意必要。

第四班、一四○○米。
「金碧陽光」大前仗同程

段段快開無斷尾得亞軍，賽績水準優
異，之後升上三班借勢回氣，落敗不
必上心，今場重返四班行列，乘態勇
及跑法主動，又可發揮強者本色。
「行善積福」上次卒取得在港首次上
名成績，自購馬進度納回正軌，落到
四班經已全面重拾競爭力，可期愈戰
愈勇。「正藍旗」小休銳氣未減，有
力再爭勝。「鼓浪花園」熱身後狀態
迅速冒起，冷配勿忘。

第四班、一六○○米。
「欖球大使」上次重返田

草果然更切合本身步大的特性，從而
令競爭力提升，粗身馬此刻狀態愈來
愈弗，本身中距離血統及腳法，增程
一哩更合，有力開胡。「勝利攻略」
四戰四班同程獲兩冠一亞一殿軍；
「百勝不厭」則對上三戰四班賽累積
兩冠一亞軍，如今兩駒重落四班，又
晉升為爭勝馬行列。「大家熊」血統
宜中距離，近期頻跳三段鍛練氣量，
增程可開殺戒。

第四班、一二○○米。
「英才」上賽慢步速遲遲

未肯加速移前，處境十分不利，結果

劣勢下尚可追入第三，克服難度殊不
低，四班超級馬只要遇番一次好形
勢，理應補中。「保羅威威」上次角
逐谷草平衡力欠好，今次折返試閘經
常交出好走勢的沙田馬場，不妨再俾
機會。「東韻威威」早熟血統，賽前
勝出試閘已展現良好進度，一出就要
提防。「創基寶」四戰四班同程得一
贏三位，演出準可兼顧。

第三班、一○○○米。
「鄉村輝煌」步法尚非十

分成熟，經已連續兩場以彈甩姿態輕
勝，三歲馬擺明恃質凌人，質素起碼
值二班惡馬，匆匆再戰，三連冠在
望。「自由哥」初出同程被困馬叢無
法望空，最終尚可拒絕輸遠，表現已
收貨，今次如非重蹈覆轍，可更具挑
戰性。「甜蜜蜜」剛戰完全鬥不過
「鄉村輝煌」，再來亦難有條件反
先，配腳兼顧。再揀「威威具星」。

本地三級賽、一四○○
米。「美麗之星」馬性擁

有愈放愈勁的本能，上次騎者刻意緊
扣韁繩，呈多少角力下放得欠順，反
而交不出應有水準，今次如非重蹈覆
轍，有力重現本色。「魚躍鳥飛」上
次休後初出，末段出頭後呈左閃右

避，力度未夠貫注，明顯是狀態未十
足之故，重新熱身開氣後狀態得到提
升，預期今場表現會有所不同。配腳
加入「旗幟鮮明」及「好健康」。

第三班、一二○○米。
「共創輝煌」上次初戴羊

毛面箍，陣上走勢穩定性大增，配件
功效十分管用，現縮程重返千二，已
屆爭勝時候。「大勝利」逾千二磅粗
身馬，初出未開氣已在同程追入亞
軍，質素唔簡單，今次唯一缺點乃上
賽後曾短暫缺課，宜腳不宜膽。「劍
飛聲」、「華麗登場」重返三班處境
回復有利，前駒四戰三班同程獲一贏
兩位一殿軍，後駒一戰三班此程輕
勝，均要提防。

第三班、一六○○米。
「觀自在」前仗締造一班

時間贏千四，盡顯超凡實力；上次初
跑一哩鬥輸給「天笑」，明顯輸多少
路程經驗，適應了一場步速後，對提
升作戰經驗甚有裨益，再來有力反
先。「天笑」迄今九戰尚未甩過前三
名演出極準，不拖是違反數據。「歡
悅星」近期操練開始加強壓迫，重返
更合性能的一哩，也難輕視。再揀
「開心旅程」及「各適其適」。

今日元旦日沙田跑十一場草地賽事，採用C跑道角
逐，移欄後比賽空間收窄，彎位急銳而暢順，故此對於
排內檔而具備前速的馬，處境最為有利進取，相反轉彎
抄出外疊發力，必需消耗雙倍腳程才能化解劣勢。特別
彩池方面，三T有多寶一千多萬元，第二口孖T亦有八
十多萬元累積，六環彩則無多寶累積。

今日元旦日沙田舉行十一場賽
事，戲碼尚算不俗，有不少明星馬
上陣，相信戰果會較為正路。

第一場、第五班、一八○○米。「金威勝」上季曾勝同
程，今季先後四次上陣，其中近兩仗跑谷草及泥地賽，看走
勢頗有試馬味道，減分意圖相當明顯，今仗換上羅理雅排內
檔，重返強項兼且同場有不少放頭馬，如步速偏快對此駒更
有利，有力先拔頭籌。「課課快」上仗在谷草千八米差點放
到，有此表現反映進步甚大，而且與李寶利亦見人馬合拍，
今仗原庄轉跑田草，有力提升名次。
第二場、第二班、一○○○米。「跑寶
貝跑」今場重返二班上陣，級數當然秤
先，加上直路賽為其強項，加強配搭用到
紀仁安執韁，有力爭勝。「信眼光」今季
大熟大勇，季內出賽七次已經取得一冠三
亞一殿一第五，當中曾在三班同程負頂磅
跑獲殿軍，今仗處身二班負輕磅威力提
升，有力拚個明白，值得兼顧一票。

第五場、第四班、一四○○米。
「同心」本來已報名出戰十月二十
六日的一場千四米，但因入閘後煩

躁不安，以後足豎立，牽出閘廂後驗出不良於行要退出，幸
好只是小問題，小休了一天即恢復操練，最近試一課千二米
泥閘非常悅目，郭能按韁而勝，經已磨利上陣，值得一試。
第八場、第三班、一○○○米。「自由哥」今季自購馬，
上場初出跑這個路程，雖然只得第五名，但所輸只是兩個馬
位，若不是排在一個不利的二檔，肯定會交出更佳的成績，
今次抽得有利的十二檔，同場能夠一撼擂台躉「鄉村輝
煌」，看來只有這駒。

第十一場、第三班、一六○○
米。「正是你」來港前贏過兩仗，
分別是千二及千三米，雖然季內三
仗都未有走勢，但經過熱身後，埋
門狀態已漸入佳境，看上月尾試一
課泥閘，以甚輕鬆姿態掄元，成熟
與日俱進，相信已有本錢一爭。

第十場、第三班、一二○○米。
「劍飛聲」去季初上戰線已得三勝
四位佳績，當中曾在二班泥賽影相

僅敗給「醒目精伶」，屬高水準之作，惟今季進度較徘徊，
五戰只得初出一役得第三，但相對目前評分已減至三班水
平，對手大幅減弱下，是重振聲威好機會。「大勝利」方嘉
柏四歲馬今季初出角逐田草千二米，九檔出閘沿途跟守前列
位置，最終僅以頸位敗於「有醒」卻壓倒「金鹿」得亞席，
拚後在十月中至尾雖停過課，但其後操練已回復正常，上月
初試大閘走勢甚佳，補中機會值得睇好。「寶貝王」演出穩
定忠心馬，去季獲一勝六位上名率頗高，而今季三戰尚未有
成績交出，只因對手太強，但本身也交出接近走勢，今回強
手已去，並重返三戰得一亞兩季全上名的此程，可坐位望
贏。「華麗登場」前速飛快
馬，上季在港初出即獲得三
捷，且全在此程所得，不過
升上二班後表現止於接近而
未能上名，幸好現時評分又
回復至三班分區，今組前領
馬不多，如能自造步速，是
有攻入前列可能。

第一場「課課快」上次谷賽過
百倍跑入冷Q，轉田草可突圍。
第二場「跑寶貝跑」七捷直路

賽專家，跑二班可重振聲威。
第三場「太陽辰」上季在元旦

日贏五班千四，提防重溫好夢。
第四場「點解」剛仗得第三

幕後亦拉倉，轉廄操好必搏盡。

第五場「金碧陽光」近五戰四
班千四米三度入Q，要留神。
第六場「威水」上仗只不敵

「詠彩繽紛」得第二，今次大可
收之桑榆。
第七場「馬明德」今季四試大

閘三度勝出，操起可即食。
第八場「鄉村輝煌」連贏兩場

直路賽，打鐵趁熱可再下一城。
第九場「駿馬名駒」近兩年元

旦日上陣俱贏馬，值得睇好。
第十場「大勝利」上次插班初

出千二米得亞席，再來能補中。
第十一場「天笑」服役九戰全

跑入三甲，升勢未止馬值得作為
馬膽看待。

WP
第五場⑦同 心
第八場⑥自 由 哥
十一場②正 是 你

第一場
⑥金 威 勝
②課 課 快
第二場

①跑寶貝跑
⑧信 眼 光

QT
第十場

⑦寶 貝 王
①劍 飛 聲

②華麗登場
⑥大 勝 利

今次有多匹質新馬列陣，當
中第四場的吳廄馬「帶盈來」
及第五場的姚廄馬「同心」均

是有備而來者，現將這兩駒的底蘊介紹如下。
第四場、第四班、一二○○米。吳定強的「帶盈

來」，四歲紐西蘭灰色周歲馬，其父Any Suggestion，
屬二○○一年灰色澳洲馬，源自Lion Hunter，曾經贏
過九仗，全部在千二米及以下的路程取得，在港的子
嗣有「大寶藏」、「喜俊寶」及「東韻威威」等。其
母Welbee Kyros，屬二○○三年栗色紐西蘭馬，源自
Towkays，未曾上過陣，至今誕下一胎，經已取勝。
「帶盈來」八月份展開操練，期間試過三課大閘，最
近試一千米直路閘得第二名，勝出這組大閘的馬是日
前打開勝門的「鑽石巨匠」，由此可知這課大閘的水
準是不俗的，「帶盈來」初出經已有水準一戰。

第五場、第四班、一四○○米。姚本輝馬房的「同
心」，四歲紐西蘭周歲馬，其父Alamosa，屬二○○四
年棕色紐西蘭馬，源自O' Reilly，曾經贏過十仗，路程
由八百至千六米，當中包括多場一級賽。在港子嗣有
「執到寶」、「精益旅程」及「好友心」等。其母Su-
perb Melody，屬一九九九年棗色澳洲馬，源自Unbri-
dled's Song，曾經贏過三
仗，路程由千三至一六五
○米，至今誕下三駒，已
有兩駒取勝。「同心」最
近由郭能考驗一課泥地千
二米大閘，輕易掄元而
回，狀態已見磨得鋒利，
首戰已具實力拚勝，宜優
先重視。

帶盈來同心準備就緒

2015年1月1日（星期四）

郭 旭 馬 膽


